
COMUNE DE MARA
PROVINTZIA DE TATARI

Ufitziu Servitzios sotziales

BANDU PUBLICU PRO SA CUNTZESSIONE DE SU BONUS SOTZIALE IDRICU
INTEGRATIVU PRO S’ANNU 2026 IN S’AMBITU TERRITORIALE REGIONALE GESTIDU
DAE ABBANOA

SU DIRIGENTE DE SU SETORE

Bida sa Deliberatzione de su Comitadu Istitutzionale d’Ambitu, de s’Ente de Guvernu de s’Ambitu de sa Sardigna,

n. 38 de su 27/11/2020, cun sa cale est istadu aprovadu su “Regulamentu pro s’acumprida de su Bonus
Sotziale Idricu pro s’annu 2021 e imbenientes in s’ambitu territoriale regionale gestidu dae Abbanoa SpA”,
pro reconnoschere, puru pro s’annualidade 2026, a sas famillias, residentes in sos Comunes gestidos dae
Abbanoa SpA chi ant dificurtades economicas, unu BONUS Integrativu annantu, respetu a su BONUS
Sotziale Idricu Natzionale;

FAGHET ISCHIRE

Chiintro e no a fora de SA DIE 31 DE MAJU DE SU 2026, sos sugetos chi ant sos rechisidos elencados in
suta podent presentare dimanda pro aere giuamentos econdomicos suta forma de BONUS Sotziale Idricu

Integrativu (dae ora BONUS Integrativu), pro s’annualidade 2026.
PREMITIDU

Chi s’Ente de Guvernu de s’Ambitu de sa Sardigna cun sa Deliberatzione mentovada in subra, at aprovadu
su “Regulamentu pro s’atuatzione de su BONUS Sotziale Idricu Integrativu” cun su cale disciplinat sa
cuntzessione de giuamentos econdmicos suta forma de BONUS Sotziale Iidricu Integrativu (dae como
BONUS Integrativu) cunforma a s’art. 8 de s’Allegadu A a sa Deliberatzione de su 21 de nadale de su 2017,
897/2017/R/IDR, mudadu e integradu cun sas deliberatziones de su 5 de abrile de su 2018,
27/2018/R/IDR, 165/2019/R/COM e 3/2020/R/IDR (dae como TIBSI).

Premitidu totu custu, s’informat chi, custu bandu, previdit sa cuntzessione de unu BONUS Integrativu, de
cunsiderare-si in agiunta respetu a su BONUS Sotziale idricu (dae como BONUS Natzionale) istituidu cun su
TIBSI, e costituit unu rembursu de sas tarifas a favore de cussos gasi narados “impitadores debiles”, chi
diant éssere sas famillias residentes in su Comune de Mara e gestidos dae Abbanoa Spa chi ant dificurtades
sotziu-economicas.

ART.1 - RECHISIDOS DE AMMISSIONE A SU “BONUS INTEGRATIVU”
1. Sunt ammitidos a su BONUS Integrativu:

a. Sos impitadores deretos intestatarios de impitu Domesticu Residente, pro a su mancus unu de sos

b. cumponentes su nlcleu ISEE, e in ue siat garantidu su possessu de sos rechisidos chi sighint:

o chi sa residentzia anagrafica de s’intestatariu de su cuntratu de frunidura de s’abba siat sa
matessi de s’indiritzu de frunidura de su matessi cuntratu;

o chi su nominativu e su codighe fiscale de s’intestatariu de su cuntratu de frunidura idrica siat su
matessi nominativu de unu cumponente su nucleu ISEE;

c. sos impitadores non deretos, bastat chi siat garantida chi sa residéentzia anagrafica de unu
cumponente su nucleu ISEE e s’indiritzu de sa frunidura condominiale o agregada de sa cale custu
nucleu usufruit siat su matessi, o puru bastat chi s’indiritzu de residéntzia anagrafica de su
rechedente torret a s’indiritzu de frunidura de s’utentzia condominiale o agregada.

2. Pro essere ammitidos a su giuamentu sos rechedentes ant a devere faghere parte de cussa casta de
impitadores narados “impitadores debiles”. Su rechisidu essentziale pro nde faghere parte est chi siant
impitadores e chi sa famillia de sos cales apat un’indicadore ISEE non superiore a su limite de 20.000,00
euros;

3. Su nucleu ISEE in cunditzione de dificurtades econdmicu sotziale at deretu a su BONUS Integrativu cun
riferimentu solu a unu cuntratu de frunidura.

ART. 2 —DETERMINATZIONE DE SU BONUS INTEGRATIVU
S’'importu de su BONUS Integrativu chi tocat a onni benefitziariu est che pare a:

a. 25,00 euros pro onni cumponente de sa famillia si b’at un’indicadore ISEE suta de su limite de 9.000,00
euros;

b. 20,00 éuros pro onni cumponente de sa famillia si b’at un’indicadore ISEE dae 9.000,00 éuros finas a su limite

de 20.000,00 éeuros.

ART. 3 - TERMINES E MODALIDADE DE PRESENTATZIONE DE SA DIMANDA

Sos impitadores de su servitziu idricu integradu chi ant sos rechisidos de sos cales a s’art. 1 devent
presentare rechesta de ammissione, cumpilada comente si devet e sutascrita, a su Comune de Mara intro
e no a fora de sa die 31 DE MAJU DE SU 2026, a manera cunforme a una de sas tre modalidades chi
sighint:

a) amanu in s’Ufitziu Protocollu de su Comune de Mara, carrera Antonico Mariani, 1;
b) a médiu de posta eletronica tzertificada a s’indiritzu PEC protocollo@pec.comune.mara.ss.it;
c) amediu racumandada A/R.

In casu de impitu de sa modalidade de presentatzione indicada in su puntu c) de custu articulu, sa
racumandada A/R at a dévere arrivare a s’indiritzu indicadu intro e no a fora de su limite Urtimu duncas,
pro essere ammitidu, no at a ballere sa data de ispeditzione de sa matessi.

A sa dimanda de ammissione, presentada pro médiu de s’'impitu de su modulu apositu chi s’agatat in su
giassu istitutzionale de su Comune de Mara a s’indiritzu www.comune.mara.it o in su Servitziu Sotziale in

carrera Antonico Mariani 1, devent essere alllegados:

a) Unu documentu de reconnoschimentu de su rechedente in cursu de valididade;

b) una bulleta a sa cale si riferit s’impitu (sa fatura e non su bulletinu de c/c postale impitadu pro su
pagamentu);

c) copia de su documentu ISEE ORDINARIU sena costoire nudda e ponnere cosas non cunformes si non si

cheret éssere escluidos, in cursu de valididade a sa data de presentatzione de sa dimanda.

Sa mancada presentatzione de sa rechesta intro sos términes mentovados in antis I’at a annullare.

ART. 4 — MODALIDADE DE INDIVIDUATZIONE DE SOS CHI ANT DERETU E
BENEFITZIARIOS E EROGATZIONE DE SU BONUS INTEGRATIVU

Su Comune de Mara leat in carrigu sas dimandas pervénnidas dae sos impitadores de su servitziu idricu integradu
residentes in su territoriu de cumpeténtzia propia e protzedit a sa verifica de sos rechisidos de ammissione a su
BONUS Integrativu, est a narrere:

su respetu de su limite ISEE prevididu a s’art. 1;

a

b. saresidéntzia de su rechedente in su puntu de frunidura indicadu in bulleta o chi torrat a cussu;

c. sa castaresidentziale de sa frunidura indicada in bulleta (tarifa Domesticu residente);

c. chisu sugetu chi rechedit fatzat parte de su nucleu familliare ISEE de s’intestatariu de sa frunidura (in
casu de impitu deretu) o semper e cando de su nucleu giuadu residente in cue (in casu de impitu

non deretu).

Su Comune comunicat a su rechedente su dabile refudu pro cunsentire a su rechedente de integrare sa
documentatzione si diat aere fartas o mancantzias.

A sa congruida de s’istrutoria e semper e cando intro de su 30 de LAMPADAS DE SU 2026 su Comune de Mara
aprovat s’elencu de sos benefitziarios residentes in su territoriu propiu, chi at a trasmitere a s’EGAS, siat in
formadu pdf siat excel, paris a s’atu de aprovatzione, a s’indiritzu PEC protocollo@pec.egas.sardegna.it chi
sighit.

Si sa tzifra de su Fundu integrativu assignadu a su comune singulu non permitat de finantziare totu sas
dimandas arrivadas, su comune pruvidit a redatzionare duos elencos: s’elencu de sos benefitziarios e
s’elencu de sos idoneos non benefitziarios ca su dinari non bastat. S’elencu de sos benefitziarios, assentadu
in base a su valore ISEE devet cabere, pro essere ammitidu, totu sas informatziones giutas torra in su modellu
allegadu in su Regulamentu (All.2). Sa farta de comunicatzione intro de sos términes dae parte de sos
Comunes cajonat su mancadu reconnoschimentu de su giuamentu de su BONUS Integrativu.

S’EGAS, cun determinatzione dirigentziale, reconnoschet sos elencos trasmitidos dae onni Comune e
comunicat a su Gestore sos impitadores benefitziarios de sa misura, su cale, posca de sas verificas de
cumpetentzia propia subra de adecuatesa de sos datos achisidos cun cussos resurtados dae su sistema
gestionale propiu, at a aplicare su giuamentu subra de sos consumos dae su 1° de ghennargiu a su 31 de
nadale de s’annu de cumpeténtzia.

In casu chi, durante sa fase de verifica de sa cale in subra a carrigu de su Gestore, diant resurtare cosas non
cunformes, sa dimanda presentada dae s’impitadore at a resurtare chi non si podet atzetare e sinnalada a
s’EGAS e a su Comune de residentzia cun indicada sa motivatzione relativa.

ART.5 - EROGATZIONE DE SU BONUS INTEGRATIVU.
Su Gestore erogat, su BONUS Integrativu:
a) a sos impitadores deretos in sa prima bulleta Utile;

b) a sos impitadores non deretos, pro mediu de pagamentu deretu, cun modalidades tales de garantire su
compudu e s’identificativu de su sugetu benefitziariu de su giuamentu.

S'importu de su BONUS Integrativu pro s’impitadore deretu devet essere sinnaladu a manera oportuna e si
devet bidere in sa bulleta e minimat su valore de s’importu cumplessivu chi resurtat, mentres pro s’impitadore

non deretu at a eéssere evidentziadu in comunicatzione aposita.

In particulare pro s’impitu deretu s’erogatzione at a eéssere evidentziende in sa bulleta:

sos importos chi derivant dae s’aplicatzione de sa tarifa Domesticu Residente;

a. s'importu de su BONUS Integrativu erogadu cunforma a su Regulamentu EGAS pro sa cumpetéentzia de sa
bulleta;

b.s’importu chi restat de pagare, comente diferéntzia tra sos duos pretzedentes.

ART. 6 — SITUATZIONES PARTICULARES.

In casu de sessada, voltura, subentro, sa misura de su BONUS Integrativu s’at a aplicare, in onni casu,
cunforma a sos criterios chi sighint:

a. Incasu de sessada su Gestore at a dévere erogare su BONUS Integrativu in sa fatura de
serrada de sa frunidura;

b. In casu de voltura o subentro:

e Sis’intestatariu nou est incluidu in su nucleu familliare ISEE giuadu, su Gestore at a pruvidire a
erogare su BONUS Integrativu.

® sisunucleu ISEE giuadu leat un’impitu nou a intro de sa matessi gestione, su Gestore at a
pruvidire a erogare su BONUS Integrativu intreu.

ART. 7 —CONTROLLOS E SANTZIONES

Su Comune de Mara cunforma a cantu prevididu dae s’art. 71 de su D.P.R. n. 445/2000, si riservat de
faghere controllos, puru a campione, pro averiguare chi siant beros sos datos decrarados dae sos
impitadores de su servitziu idricu integradu residentes in su territoriu de cumpeténtzia propia.

A norma de s'art. 75 de su D.P.R. 445/2000, in casu de decratziones non beras, abarrende frimma sa
responsabilidade penale de s’interessadu, si protzedit a norma de lege.

ART. 9 — RESPONSABILE DE SU PROTZEDIMENTU

Cunforma a s’art. 5 de sa Lege 241/90, si comunicat chi su Responsabile de su protzedimentu est sa Dut.ra
Sabrina Doneddu Istrutore diretivu.

ART. 10 TRATAMENTU DE SOS DATOS PERSONALES

Totu sos datos personales de sos cales sas Amministratziones Comunales, s'"EGAS e su Gestore ant a
bénnere in possessu in ocasione de custu protzedimentu ant a éssere tratados in su respetu de su D.lgs.
196/2003 “Codighe in matéria de amparu de sos datos personales” e m.i.i., e de su GDPR (Regulamentu
UE 2016/679).

ART. 11 - ESITU DE SU PROTZEDIMENTU

S’elencu de sos Benefitziarios e s’elencu de sos idoneos non benefitziarios no ant a essere publicados in
s’Albu Pretoriu On line in su respetu de sas dispositziones de sas cales a su GDPR 2018 (Regulamentu
Europeu nou subra de s"amparu de sos datos) e de su D.Lgs. n. 196/03.

De s’esitu de su protzedimentu at a essere dada nova in su giassu de su Comune de Mara a s’indiritzu
www.comune.mara.it, pro mediu de sa publicatzione de un’avisu publicu, pro informare_sos interessados

chi s’Elencu de sos Benefitziarios e s’Elencu de sos idoneos non benefitziarios s’at a podere consultare, dae
su titolare de sa dimanda, in s’Ufitziu “Servitzios Sotziales” Largo San Francesco n.14 “Lo Quarter”;

Sa publicatzione de s’avisu mentovadu in subra in su giassus suprit a s’0bligu de comunicatzione postu in
carrigu de s’Ente de s’ésitu de su protzedimentu pro onniunu de sos interessados.

ART. 12 — NORMAS FINALES

Pro cantu no est prevididu a manera dereta dae custu bandu si faghet riferimentu a su Regulamentu pro
s’atributzione de su Bonus Idricu integrativu aprovadu cun Deliberatzione de su Comitadu Istitutzionale d’Ambitu

n. 38 de su 27 de santandria de su 2020.
ART. 13 - PUBLITZIDADE

Custu avisu est afissadu in s’Albu Pretoriu On Line e si podet agatare in su giassu web de su Comune a
s’indiritzu www.comune.mara.it.

Mara, su 25/02/2026

